
devIshatakam

ದೇವೀಶತಕಂ

ಶ್ರೀಗಣೇಶಾಯ ನಮಃ .
ಅನಂತಮಹಿಮವ್ಯಾಪ್ತವಿಶ್ವಾಂ ವೇಧಾ ನ ವೇದಯಾಂ .

ಯಾ ಚಮಾತೇವ ಭಜತೇ ಪ್ರಣತೇ ಮಾನವೇ ದಯಾಂ .. 1..

ನತಾಪನೀತಕ್ಲೇಶಾಯಾಃ ಸುರಾರಿಜನತಾಪನೀ .

ನ ತಾಪನೀ ತನುರ್ಯಸ್ಯಾಸ್ತುಲ್ಯಾ ನಾದೀನತಾಪನೀ .. 2..

ವಕ್ತ್ರಪದ್ಮಾ ವಿಧೇರ್ಭಾಂತಿಯಯಾ ಸರ್ಗಲಯೋ ದಯಾ .

ಯಾ ಸಾಕ್ಷಾದ್ಯಾ ಚ ಜನಿತಸ್ಥಿತಿಸರ್ಗಲಯೋದಯಾ .. 3..

ಯಾಶ್ರಿತಾ ಪಾವನತಯಾಯಾತನಾಚ್ಛಿದನೀಚಯಾ .

ಯಾಚನೀಯಾ ಧಿಯಾ ಮಾಯಾಯಾಮಾಯಾಸಂ ಸ್ತುತಾ ಶ್ರಿಯಾ .. 4..

ನಮಾಂಸಿ ಧ್ವಂಸಮಾಯಾಂತಿ ಅಸ್ಯಾಃ ಸ್ತುತ್ಯಾದರೇಣ ವಃ .
ತಸ್ಯಾಃ ಸಿದ್ಧ್ಯೈ ಧಿಯಾಂ ಮಾತುಃ ಕಲ್ಪಂತಾಂ ಪಾದರೇಣವಃ .. 5..
ಋಷೀಣಾಂ ಸಾದಯಾಮಾಸಯಾ ತಮಾಂಸಿ ತ್ರಯೀಮಯೀ .

ಪಾಯಾದ್ವಃ ಸಾ ದಯಾಮಾಧಿಚ್ಛಿದಂ ಜಗತಿ ಬಿಭ್ರತೀ .. 6..

ಸ್ಮರದ್ವಿಷಾ ಯಾಯಯಾಚೇಯಯಾ ಚೇಯಂ ವಿಧೇಃ ಕ್ರಿಯಾ .

ಯಾಂ ಚಾಚ್ಯುತೋಽಪಿ ತುಷ್ಟಾವ ತುಷ್ಟಾ ವಃ ಸಾಽಸ್ತು ಪಾರ್ವತೀ .. 7..

ಯಾ ದಮಾವನಯಾಗೇನ ಸ್ವಾರಾಥಾ ನಯಸಾರಯಾ .

ಹರಿಕೈತವಹಾಸ್ಯಾಯ ಸಾಯಾಮಾ ವಿಜಿತಾ ಯಯಾ .. 8..

ಯಾಯತಾಜಿವಿಮಯಾ ಸಾಯಸ್ಯಾ ಹಾ ಬತ ಕೈರಿಹ .

ಯಾ ರಸಾಯನಧಾರಾ ಸ್ವಾ ನ ಗೇಯಾನವಮಾ ದಯಾ .. 9..

ಸಾ ಬುದ್ಧಿರುತ್ತಮಾಲೋಕಃ ಸತಾಮಾರ್ಯಾ ಪುನಾತು ವಃ .
ಯದ್ಭಕ್ತೇರುತ್ತಮಾ ಲೋಕಃ ಪ್ರಾಪ್ನೋತ್ಯೇಷ ವಿಶುದ್ಧತಾಂ .. 10..

ಅಯುದ್ಧ ಸಾಧುತ್ರಾಣಾಯ ಸಾಮರಾಯಾ ಸಹಾರಿಣಾ .

ಖಡ್ಗೇನ ದೀಪ್ರಾ ದೇವಾನಾಂ ಸಾಮರಾಯಾಸಹಾರಿಣಾ .. 11..

ಚರಣಾಘಾತನಿಹತಕಾಸರಾ ಚ ರಣಾಜಿರೇ .

ರರಾಜಯಾ ನಯಜಯೈರರಾಜಸಜನಾನತಾ .. 12..

ಸಾವತಾದ್ವೋಽಮ್ಬಿಕಾಽಭ್ಯರ್ಚ್ಯನಾಮಾ ನ ನಯಶೋಭಿತಃ .

ತನೋತಿ ಪ್ರಣತೋ ಯಸ್ಯಾ ನಾ ಮಾನನಯಶೋಭಿತಃ .. 13..
ಸಂಯತಂಯಾಚಮಾನೇನಯಸ್ಯಾಃ ಪ್ರಾಪಿ ದ್ವಿಷಾ ವಧಃ .
ಸಂಯತಂಯಾ ಚ ಮಾನೇನಯುನಕ್ತಿ ಪ್ರಣತಂ ಜನಂ .. 14..

ಯಾ ದಮಾನವಮಾನಂದಪದಮಾನನಮಾನದಾ .

ದಾನಮಾನಕ್ಷಮಾನಿತ್ಯಧನಮಾನವಮಾನಿತಾ .. 15..

ಸಾ ರಕ್ಷತಾದಪಾರಾ ತೇ ರಸಕೃದ್ಗೌರಬಾಧಿಕಾ .

ಸಾರಕ್ಷತಾದಪಾರಾತೇರಸಕೃದ್ಗೌರವಾಧಿಕಾ .. 16..

ಅನುತ್ತಮೋಹರಾಶಯೋ ಭವಂತಿಯಾಮನಾಶ್ರಿತಾಃ .
ಅನುತ್ತಮೋ ಹರಾಶಯೋಯಯಾ ಚಿರಂ ಚ ರಂಜಿತಃ .. 17..
ಅನಂತರಾಗತಾಪಾಯಾಸ್ತಾರಯಿತ್ರೀ ಭವಾಪದಃ .
ಅನಂತರಾಗತಾಪಾಯಾಃ ಸಾ ವೋ ಗೌರೀ ಹಿಯಾತ್ಕ್ರಿಯಾಃ .. 18..
ಯಾಮಾಯಾಸಜಿದಾಸಕ್ತಶೋಕಜಾಲಸ್ಯ ಪಾತಿನೀ .

ಯಾಮಾತಾ ಸರ್ವದಾ ಭಕ್ತಲೋಕಜಾಲಸ್ಯ ಪಾಲನೀ .. 19..

ಸಾಮರಾಗಮನಾಯಾಸಂ ತ್ಯಕ್ತ್ವಾ ಸಾರ್ಧಂ ಸುರಾರಿಭಿಃ .
ಸಾಮರಾ ಗಮನಾಯಾಸನ್ನುದ್ಯತಾ ಯುಧಿಯದ್ಗಣಾಃ .. 20..
ಸಾಮೋದಯಾಜಯಾ ಶಾತೈಃ ಶಸ್ತ್ರೈಃ ಶತ್ರೌ ಹತೇ ಯಯಾ .

ಸಾಮೋದಯಾ ಜಯಾಶಾ ತೈರ್ಗೀರ್ವಾಣೈರ್ಗರ್ವತೋ ಜಹೇ .. 21..

ಯಯಾಯಾಯಾಯ್ಯಯಾ ಯೂಯಂ ಯೋ ಯೋಽಯಂ ಯೇಯಯೈಯ
ಯಾಂ .

ಯಯುಯಾಯಿಯಯೇಯಾಯ ಯಯೇಽಯಾಯಾಯ ಯಾಯಯುಕ್ ..

22..

ಸಾಽವ್ಯಾದ್ಗೌರೀ ಸದಾ ಯುಷ್ಮಾನ್ಸದಾಯುಷ್ಮಾನ್ಸಮೃದ್ಧ್ಯತಿ .

ಶರಣಂಯಾಂ ನರೋ ಗಚ್ಛನ್ನ ರೋಗಚ್ಛಂದಮೇತಿ ಚ .. 23..

ಕೃತಾಸ್ಪದಾ ಯಥಾ ಸಂಪದಘಾನಿ ಸುರವೈರಿಷು .

ಹಂತಿಯಾ ವಾಙ್ಮಯೀ ದೂರಾದಘಾನಿ ಸುರವೈರಿಷುಃ .. 24..
ಜಿತಾನಯಾಯಾ ನತಾಜಿತಾರಸಾತತಸಾರತಾ .

ನ ಸಾವನಾ ನಾವಸಾನಯಾತನಾರಿರಿನಾ ತಯಾ .. 25..

ಮನೋಭವಾರಾತಿಮನೋಭಿರಾಮಯಾ ಜರಾಮಯಾಪಾಕರಣೈಕದಕ್ಷಯಾ .

ಮದಕ್ಷಯಾನ್ನಿರ್ಮಲತಾಂ ದದಾನಯಾ ಸದಾ ನಯಾಸ್ಥಾ ಕ್ರಿಯತಾಂ
ತವಾರ್ಯಯಾ .. 26..

ಸಮಾಯಯಾವಿಂದ್ರಹಿತಾಯ ಯಾ ರಣೇ ಸಮಾಯಯಾ ಯಾ ನ
ಜಿತಾರಿಸೇನಯಾ .

ಸ ಮಾ ಯಯಾಚೇ ಹರಮಾಶ್ರಿತಃ ಸ್ಫುಟಂ ಸಮಾ ಯಯಾ ಮುಗ್ಧತಯಾ
ಮನೋಜ್ಞತಾಃ .. 27..
ಸಾ ಭಾವಕ್ಷಾಲವರ್ಯಾ ನುತವಿಭವಿತನುರ್ಯಾ ವಲಕ್ಷಾವಭಾಸಾ
ಜಾನಾನಸ್ಯಾಶಯಪ್ರಾ ನವನಲಿನವನಪ್ರಾಯಶಸ್ಯಾನನಾಜಾ .

ಸಾತಂ ವರ್ಮಾನನಸ್ಥಾ ರಹಸಿ ರಸಿಹರಸ್ಥಾನನರ್ಮಾವತಂಸಾ
ಪಾಯಾದಕ್ತಾ ರಣತ್ರಾ ಮತನಮನತಮತ್ರಾಣರಕ್ತಾ ದಯಾಪಾ .. 28..

ಉಪಾಸತೇ ಕೃಷ್ಟಿಕೃತೋದಯಾಂಯಾಂ ಜನಾ ಸದಾರಾಧನಮೀಹಮಾನಾಃ .
ಶಂಭೋಃ ಪ್ರಸಿದ್ಧಾ ತನುತಾಂ ವಹಂತೀ ಗೌರೀ ಹಿತಂ ಸಾ ಭವತಾಂ ವಿಧೇಯಾತ್ ..

29..

ಯಾಂ ಸದ್ಯ ಏವ ತ್ರಿದಶೈಃ ಪುಮಾಂಸಃ ಸಮಾ ನಮಸ್ಯಂತಿ ಸದಾನಭೋಗಾಃ .
ಅಘಾನಿಯಸ್ಯ ಪ್ರಣತಾ ವಿಪಕ್ಷೈಃ ಸಮಾನಮಸ್ಯಂತಿ ಸದಾ ನಭೋಗಾಃ .. 30..
ಯಸ್ಯಾಃ ಪ್ರಭಾವೋ ದ್ಯುಸದಾಂ ವಿಪಕ್ಷಸೇನಾ ವಧಾನಂದಯಿತಾಹರಸ್ಯ .
ಮನೋಂಬುಜಸ್ಯಾವಹತು ಶ್ರಿಯೈ ವಃ ಸೇನಾವಧಾನಂ ದಯಿತಾ ಹರಸ್ಯ .. 31..
ಸುರಾ ಜಿತಾ ಭಾವಿತದೇವರಾಜದ್ವಿಪಕ್ಷಮಾಯಾತ ರಣಾದಭೀತಂ .

ಸ್ವಾಪಂ ನ ವೋ ಧಾಮ ಹಿತಂ ನ ನಾಮ ಸದೈವಸೇನಾ ಭವತೋಹಿತಾನಾಂ .. 32..

ಸುರಾಜಿತಾ ಭಾವಿತದೇವರಾಜದ್ವಿಪಕ್ಷಮಾಯಾ ತರಣಾದಭೀತಂ .

ಸ್ವಾಪನ್ನಬೋಧಾಮಹಿತಂ ನನಾಮ ಸದೈವ ಸೇನಾ ಭವತೋ ಹಿತಾನಾಂ .. 33..

ಸುರಾನಿತಿ ದ್ವೇಷಿಜನೈರಭಿದ್ರುತಾನುದಾಹರದ್ಯಾ ಸ್ವಯಮಾಹವೋದ್ಯತಾ .

ಶಿವೋಽದ್ಯ ತಾಪಪ್ರಶಮಸ್ತಯಾ ತವ ಪ್ರಶಸ್ತಯಾ ತತ್ತ್ವದೃಶಾ ವಿಧೀಯತಾಂ .. 34..

ವಕ್ರಂ ಬಿಭ್ರತ್ಯುಪಹಿತಚಂದ್ರಾಯಾಸಂಯಾ ಸಂಮೋಹಪ್ರಶಮನಸೂರ್ಯಾಕಾರಾ
.

ಕಾರಾನೀತಾಮರಮರಿಮಾಚಿಕ್ಷೇಪ ಕ್ಷೇಪತ್ಯಕ್ತಾ ರಣಭುವಿ ಸಾ ವಃ ಪಾಯಾತ್ .. 35..

ಹಿತೇ ಹಿತೇಽಸ್ತು ತೇ ಸ್ತುತೇ ಜಿತಾಜಿತಾಮಿತಾಮಿತಾ .

ಜಯಾಜಯಾ ಜನೋಽಜನೋ ಯಯಾಯಯಾವಲಂ ಬಲಂ .. 36..

ಸಕ್ತಿಂ ವಃ ಸುಕೃತಾರ್ಜನೇ ವಿದಧತೀ ಸತ್ರಾಂ ಯತಾಂ ತ್ರಾಯತಾಂ
ದುರ್ಗಾ ದುರ್ಗ್ರಹದೂಷಿತೋದ್ಧತಧಿಯಾಮಾಯಾಸದಾಯಾ ಸದಾ .

ಸಾಧೂತ್ಸಾಹವಿಧಾನಸಕ್ತಮನಸಾಂ ಮುಖ್ಯಾ ತತೋ ಖ್ಯಾತತಾಂ
ಸಂಸ್ಮೃತ್ಯೈವ - - -ಮತ್ಸರಭರಸ್ಫೀತಾಪದಾಂ ತಾಪದಾಂ .. 37..

ಯಾಮೂರ್ತಿಂ ಕಿಮಪಿ ಸ್ಮರಾರಿವಪುಷಾ ಧತ್ತೇ ಸಮಾಯೋಜಿತಾಂ
ಯಾಂ ದೃಷ್ಟ್ವೈವ ವಿನಾಶಮಾಪ ಸಹಸಾ ಶುಂಭಃ ಸಮಾಯೋಽಜಿತಾಂ .

ಯಾ ನಮ್ರೈಃ ಸುರಸಿದ್ಧಿಕಿಂನರನರೈಃ ಖೇದಂ ವಿನಾ ಶಸ್ಯತೇ

ಸಾ ಹೇತುರ್ಭವತಾಂ ತ್ರಿಲೋಚನವಧೂರಶ್ರೀವಿನಾಶಸ್ಯ ತೇ .. 38..

ಸಾಯಾಸಾಯಾಸ್ತ್ರಿಲೋಕ್ಯಾಃ ಶರಣಮಕರುಣಕ್ಷುಣ್ಣದೈತ್ಯಪ್ರವೀರಾ
ಸ್ವೈರಂ ಸ್ವೈರಂಶಸರ್ಗೈರ್ಗಹನತಮಮಹಾಮೋಹಹಾರ್ದಂ ಹರಂತೀ .

ಶಸ್ಯಾಶಸ್ಯಾದಧಾನಾ ಸಕಲಮಭಿಹಿತಂ ಭಕ್ತಿಭಾಜಃ ಸ್ಮೃತೈವ
ಸ್ತಾದಸ್ತಾದಭ್ರದೋಷಾ ದ್ವಿಷದುಪಶಮನೀ ಸರ್ವತಃ ಪಾರ್ವತೀ ವಃ .. 39..
ಸುರಸುರಚಿತಚಿತನವನವಭವಭವನಾನಾದರಾದರಾಯೇಥೇ .

ಲಯಲಯಚರಣೌ ಚರಣೌ ನ ನ ಮಾಮಿ ನತೇನ ನಮಾಮಿ ನ ತೇ .. 40..

ಯಾ ವಿಸ್ಮಯಂ ಸ್ಮರಭಿದಾ ಚಕ್ರೇಽಙ್ಕಾರೋಪಿತಾ ನವಂ ನಾರೀಣಾಂ .

ವಿದಧೇಯಚ್ಚಾಪಸ್ಯ ನ ಚ ಕ್ರೇಂಕಾರೋಽಪಿ ತಾನವಂ ನಾರೀಣಾಂ .. 41..

ಯಾ ಹಂತಾಂ ಚ ಪ್ರಯಾತಾ ವಿಹಾಥಸಾ ಕಂಸಮಾಹ ತಾರಾತಿಬಲೇನ .

ಕೃಷ್ಣಸ್ತವ ಪರಮಾಯಾ ವಿಹಾಯ ಸಾಕಂ ಸಮಾಹತಾರಾತಿಬಲೇನ .. 42..

ತಾಂ ನಮತಯಾ ಚ ಸಮರೇಷ್ವನೇಕಶೋ ಭಾತಿ ಭದ್ರಕಾಲೀ ನತಯಾ .

ಖ್ಯಾತಿ ಯಯಾ ಜನತೋಜ್ಜ್ವಲವಿವೇಕಶೋಭಾತಿಭದ್ರಾಕಾಲೀನತಯಾ .. 43..

ತಾಂ ಸ್ಮರತ ಥಾ ಸ್ಮೃತೈವ ಹಿ ಮಾನವತಾಮರಸಮಾನತಾ ರಾತಿ ಬಲಾತ್ .

ಯತ್ಪ್ರಣತಂ ಶ್ರೀಃ ಶ್ರಯತೇ ಮಾನವತಾಮರಸಮಾನ ತಾರಾತಿ ಬಲಾತ್ .. 44..

ಅನವರಾಗಸಮುದ್ಭವದೇಹತಾಮುಪಗತಾ ದದೃಶೇ ಗಿರಿಶೇನಯಾ .

ಅನವರಾಗಸಮುದ್ಭವದೇಹ ತಾಮವನತೋಽಸ್ಮಿ ಜಗಾತ್ಪ್ರಿಯತಾಂ ಸತೀಂ .. 45..

ಮೇನೇ ನೂನಮನೇನ ಮಾನನಮುಮಾನಾಮ್ನಾ ನು ಮೇನೋನ್ಮನಾ
ನುನ್ನೇನೋನಮನೇ ನಿಮಾನಮಮುನಾ ನೋ ನಾಮ ನಾನಾನುಮೇ .

ಮೌನೇನಾಮಮಮಾನನಿಮ್ನಮನನಾನ್ನಾನಾಮಿನಾನೂನಿಮೇ

